
23 MAY 1998

LAWATAN NEGARA PRESIDEN SURINAME ISNIN INI

   KUALA LUMPUR, 23 Mei (Bernama) -- Presiden Republik Suriname, Jules
Wijdenbosch akan melakukan lawatan negara selama dua hari ke Malaysia
bermula Isnin ini.
   Lawatan itu adalah atas jemputan Yang di-Pertuan Agong Tuanku Ja'afar,
menurut kenyataan Kementerian Luar hari ini.
   Presiden Wijdenbosch dan rombongannya, yang termasuk beberapa orang
menteri, dijadual tiba malam esok.
   Presiden Wijdenbosch akan menghadap Tuanku Ja'afar dan mengadakan
perbincangan dengan Perdana Menteri Datuk Seri Dr Mahathir Mohamad.
   Beliau akan juga melawat Unit Perancang Ekonomi (EPU) dan Porim.
   Suriname terletak di utara Amerika Selatan dengan bersempadankan
Brazil, French Guiana, Guyana dan Lautan Atlantik Utara.
   -- BERNAMA
   WNZ AKD

